
बताएं 

मुजफ्फरपुर, हप्र : यात्रियों की बढ़ती भीड़ को देखते हुए सोनपुर से बलसाड़ तक जानेवाली 19052 व 19051 श्रमिक एक्सप्रेस का विस्तार किया गया है। यह ट्रेन 11 जुलाई से मुजफ्फरपुर से बलसाड़ के लिए रवाना होगी। इस ट्रेन के परिचालन से उत्तर बिहार के यात्रियों व व्यापारियों को काफी सहूलियत मिलेगी। इस ट्रेन से यात्रा करने वाले यात्री यूटीएस व आरक्षण काउंटर से टिकट ले सकते हैं। 9 जुलाई को 19052 श्रमिक एक्सप्रेस बलसाड़ से मुजफ्फरपुर के लिए खुलेगी। यात्रियों के लिए इस ट्रेन में शयनयान व 3 व 2 टायर एसी कोच की व्यवस्था है। मुजफ्फरपुर से ट्रेन का परिचालन चालू होने से इस जिला समेत नरकटियागंज, मोतिहारी, दरभंगा, समस्तीपुर, सीतामढ़ी आदि जगहों के यात्रियों को यह सहूलियत हो जाएगी कि वे अब सोनपुर की जगह मुजफ्फरपुर से ही ट्रेन पकड़ लेंगे।
